
ГОЛОС  САМУРА

СТIАЛ СУЛЕЙМАНАН -
      150 Й И С

МАКСИМ Горькийди «ХХ асирдин Гомер» лагьай чlехи
шаир Стlал Сулейманан цlи 150 йис тамам хьана. Шаир
дидедиз хайи 18- майдин югъ Дагъустандин шииратдин
югъ яз къейдзава. Шаирдин юбилейдиз талукьарнавай
мярекатар чи райондани лайихлудаказ кьиле фена.

«М агьарамдхуьруьн
район» муниципальный
райондин Администра-
цияди Россиядин     сер-
гьятрал алай заставай-
ра къуллугъ ийизвай по-
граничникриз чпин про-
фессиональный сувар
рикIин сидкьидай муба-
ракзава. Къуй квехъ чи ах-
вар хуьзвай куь четин ва
акьалтIай намуслу къул-
лугъда чандин сагъвал
хьурай.

Мубаракрай!

28- май
ПОГРАНИЧНИКДИН
  ЮГЪ  Я

ИНТЕРВЬЮ

КАДРОВИКДИН югъ чи уьлкведа сифте яз 2005- йисан
24- майдилай къейдзава.

Сувар тешкилунин теклифар Вирироссиядин кадро-
вый конгрессдин патай атанвай. Кадровикдин югъ 24 май
им кIвалах гузвайбурунни ва работникрин алакъаяр ку-
тазвай  сифтегьан документ хьана. Къейд ийин, гьар са,
гьам чIехи, гьам гъвечIи  карханадиз, идарадиз кадрий-
рин рекьяй  вичин къуллугъ ва жавабдар кас ава. Ада ви-
чин хиве авай везифаяр  тамамарзавай тегьердилай сан-
лай  къачурла кIвалахдин менфятлувал  аслу жезва. Ви-
ликан девирда  «кадрийри вири гьалзава» лугьудай ло-
зунгдин мана-метлеб къенин юкъуз мадни важиблуди ва
хциди хьанва.

Рахун сифте нубатда кадрияр хкягъуникай, абур
гьар сад вичин чирвилер, тежриба, бажарагъ фикирда
кьуна къуллугъдал тайинаруникай физва. Имни кадро-
викрин вилик акъвазнавай везифайрикай эвелимжиди
жезва. Кадровикрин йикъан вилик чи газетдин коррес-
пондент ЖАННА  «Магьарамдхуьруьн район» муници-
пальный райондин Администрациядин кадровый ва ин-
формациядин технологийрин отделдин начальник
Буржалиев Леонардахъ галаз гуьруьшмиш хьана ва
адав  са шумуд суал  вугана .

   КУЬРУЬ   КЪЕЙД:
БУРЖАЛИЕВ Леонард

Нурдинович I972– йисуз
Магьарамдхуьре къул-
лугъчидин хизанда диде-
диз хьана. Юкьван школа
I989- йисуз акьалтIарна.
Кьилин образование ава,
I995- йисуз Волгограддин
гьакуматдин технический
университет  куьтягьна,
2000- йисалай райондин
администрацияда вини-
дихъ къалурнавай къул-
лугъдин кьиле  акъвазнава.
I- классдин муниципаль-
ный советник, Муници-
пальный службадин лайих-
лу работник.

-Леонард Нурдинович,
сифте нубатда квез кадро-
викдиз куь пешекарвилин
сувар мубаракрай.

-Чухсагъул, жуван нубатдай
зани суварин югъ райондин
вири кадровый къуллугъдин
работникриз рикIин  сидкьидай
мубаракзава,  квехъ чандин
сагъвал, кIвалахда агалкьунар
хьурай.

-Куь фикирдалди  кадро-
вик гьихьтинди хьун лазим
я  ?

-Адахъ вири хилерай дерин
чирвилер хьун чарасуз я. Рос-
сиядин Федерациядин, Дагъу-
стан Республикадин конститу-
цияр чир хьана кIан я. Зегьмет-
дин кодекс (трудовой кодекс)
иллаки хъсандиз чир хьана
кIанда, вучиз лагьайтIа работ-
ник кIвалахал кьабулунин,
адахъ галаз зегьметдин икьрар
кутIунин гьатта ам пенсиядиз
рекье тунин документарни кад-
ровикдин активный иштирак-
вал аваз физва.

-Гила заз куьне муници-

пальный къуллугъдал кадра-
яр кьабулунин къайдайрикай
куьрелди лагьайтIа кIанзавай.

-Муниципальный къуллугъ-
дал кадрияр анжах конкурсдин
къайдада хкязава. Абур асул
гьисабдай кьилин  образование
ва кIвалахдин тежриба авайбур
хьун лазим я. Райадминистраци-
ядиз табий тир муниципальный
идарайрин руководителарни
конкурсдин  бинедаллаз хкяна
тайинарзава .

-Куьне кадрайрин пешекар-
вал хкажунин рекьяй гьихьтин
кIвалах тухузва?

-Им чи кьилин везифайрикай
сад я. Кьилди къачуртlа пешека-
рар  чирвилер хкаждай курсариз
рекье твазва, вахт вахтунда  ат-
тестация тухузва,  кIвалахда та-
фаватлу  хьайибуруз муници-
пальный  къуллугъдин классный
чин хкажзава. За абуруз къул-
лугъдин дережадай хкаж жедай
меслятар къалурзава.

-Малум тирвал алай вах-
тунда гьукуматдин ва муници-
пальный органра коррупция-

дихъ галаз женг чIугуниз
кьетIен фикир гузва. Куьне
регьбервал гузвай отделди
и рекьяй  тухузвай
кIвалахдикай лагьайтIа же-
дани ?

-Жеда, вучиз жедач кьван.
Отделди гьар йисуз муници-
пальный къуллугъчийрин, абу-
рун хизанрин, яш тахьанвай
аялринни кваз къвезвай пула-
рин справкаяр тIалабзава.
Гьахьтин справкаяр гила муни-
ципальный идарайрин руково-
дителригайни къачузва  ва
абур муниципальный район-
дин сайтдиз акъудзава и  же-
гьетдай хуьрерин поселений-
рин къуллугъчияр патал семи-
нарар тухузва  ва абур корруп-
циядиз акси законодатель-
стводай гъавурдик кутунин
кIвалах тешкилзава .

-Суьгьбет авунай чух-
сагъул, квез кIвалахда мад-
ни еке агалкьунар  хьурай
Леонард Нурдинович .

-Куьнни сагърай !

КАДРОВИК ГЬИХЬТИНДИ ХЬУН ЛАЗИМ Я  ?

АЛАТАЙ гьафтеда хемис
юкъуз, Магьарамдхуьре авай
Россиядин халкьарин адет-
дин культурадин центрда, чи
лезги халкьдин бажарагълу
шаир СтIал Сулейман диде-
диз хьайидалай инихъ I50
йис тамам хьуниз талукьар-
навай мярекат гурлудаказ
кьиле фена.

Центрдин гьаятда, кьиле
Агьмедов Фарид Загьидино-
вич авай аппаратдин десте
С.Сулейманан суьретда авай
Гъепцегьрин школадин I0-
классдин ученик Рауф Канбу-
таева шиир кIелуналди къар-
шиламишна.

Центрдин фойеда кьиле
фейи мярекатда райондин
руководстводи, С.Сулейма-
нан тIварунихъ галай лезгий-
рин муздрамтеатрдин  кьи-
лин режиссер, Дагъустандин
халкьдин артист Мирзабег
Мирзабегова, С. Сулейманан
тIварунихъ галай фондунин
председатель, шаир Сажи-
дин Сайидгьасанова, театр-
дин директордин замести-
тель Нариман Буржалиева,

ЧIЕХИ ШАИРДИН
 ГЬУЬРМЕТДАЙ

композитор, «Лезги газет»-
дин мухбир Къагьриман Иб-
рагьимова, шаирри, писател-
ри, милли шииратдал рикI
алайбуру, патарай атанвай
мугьманри ва СМИ- рин ве-
килри иштиракна.

Тебрикдин гаф рахай
«Магьарамдхуьруьн район»
МР-дин кьил  Фарид Загьиди-
новича, гъвечIи халкьдин
чIехи шаир СтIал Сулейма-
нан уьмуьрдикай, кьадар-
кьисметдикай,  ада вичелай
къиметлу ирс яз тунвай тик-
рар тежедай хьтин имаратри-
кай гегьеншдиз лагьана. Ва
гьакlни, ам халкьдин сеси-
налди рахазвай. Адаз муьгь-
уьббат хьиз, такIанвал, экв
хьиз мичIивал, кьакьанда
авайди хьиз, агъада авайди-
ни аквазвай. Хайи чIалав
ихьтин гьуьрметдивди эгечIай
еке бажарагъ авай шаирдин
къамат ва яратмишунар эбе-
ди яз чи рикIера амукьдайди
кьетIна.

ГьакIни мярекатдал рахай
шаирар тир Абидин Камило-
ва,  Вадим Жамалдина,

Къагьриман Ибрагьимова,
Ярославль шегьердай хтанвай
лезги секциядин председатель
Мамед Халилова шаирди ке-
чирмишнавай уьмуьрдин рекь-
икай, адан яратмишунрикай ге-
гьеншдиз рахана, чпи шаирдиз
бахшнавай шиирар кIелна ва
къе и районда ихьтин гурлу мя-
рекат тешкилнавайбуруз ва
кьиле тухванвайбуруз   чух-
сагъул малумарна. М.Гьажие-
ван тIварунихъ галай школа-
дин малимри ва аялри адан
яратмишунар эсерлудаказ
кIелна.

-Хайи халкьдин культурадиз
ва  зи чIехи бубадин яратми-
шунриз еке къимет гунал, юби-
лейдин мярекатар тухунал за
екез шадвал ийизва. Райондин
дережада ихьтин гурлу мярека-
тар тухуник чпин пай кутур ви-
рибуруз чухсагъул лагьана
С.Сулейманан хтул Шамсият
Стальскаяди.

Эхирдай МЦК- дин работ-
никри чIехи шаирдин чIалариз
туькIуьрнавай «Фяле», «Мари-
ят» ва са жерге маса манияр
тамамарна.

               А. АЙДЕМИРОВА.
    Р. ГЬАЖИЕВАН шикилар.

СУВАРИЗ  ЭЛКЪВЕНВА

ГЬАР йисуз чи уьл-
кведа цIудралди маса
гьукуматрани I8- май-
диз музейдин югъ су-
вар хьиз къейд ийиз-
ва . Си фте музе яр
I946- йисуз ачухнай
ва I978- йисалай му-
зейрин югъ къейд ийиз
башламишна.

20I8- йисан 4- июл-
диз «Магьарамдхуь-
руьн район» МР- дин
кьил Фарид Агьмедо-
ван къарардин бине-
даллаз Советск хуьре
райондин тарихдинни
краеведениедин музей
ачухна. Кьибле патан
Дагъустандин гзаф
районрай агьалияр
куьч хьана, чIехи
хизан хьиз яшамиш
жезвай Советск хуь-
руьн  тарих чирунин
мураддалди I964- йи-
суз музей ачухунин
фикирдал атанай. Му-
зейдин бине гьа и
хуьруьн школадин гео-

графиядин малим Риза-
ев Магьарама кутун-
вайди тир. Кружокра
авай аялрин куьмек-
далди школадин музей
тешкилнай. Гуьгъуьн-
лай, амай экспонатар-
ни аялрин, малимрин
ва хуьруьнвийрин куь-
мекдалди кIватIнай.
Музей тешкилунин ва ам
гегьеншарунин карда
яргъал йисара лайих-
лудаказ школадин ди-
ректорвал авур Абуба-
кар Къурбаналиевича
гьамиша куьмекдин
гъил яргъи авунай.

Гуьгъуьнлай рагь-
метлу Магьарам Хизи-
ровича, багьа ирс яз
давамарун патал  и кар
мадни еке инициатива
авай малим Магьамед
Гьабибовал тапшурмиш-
на. Вичин нубатда Ма-
гьамед Магьарамовича
и кар давамарун па-
т а л  г з а ф  з е г ь м е т
чIугуна. Чкадал алай

агьалийривай гьар
ж уь ре  э кс по на та р
кIватIиз, вич гьиниз
ф е й и т I а н и  и ч I и з
хквен тийиз, са кьа-
дар мешреблу крар
авунва.

Музей- им хуьруьн,
райондин, республи-
кадин къиметлу эмен-
ни я. Гьар са экспо-
нат тарихдин са чин
я. Музейдиз атай гьар
са касдихъ хайи Ва-
тандин тарихдикай,
хайи халкьдин куль-
т ур ад ик ай , хъ са н
адетрикай, Ватандин
чIехи дяведа чи бу-
байри къазанмишай
зурба гъалибвиликай
чирвилер къачудай
мумкинвал жезва.

Культурадин макан-
да авай музейда 200-
дав агакьна экспона-
тар ава. Пуд залда
хъенчlин, цурун къа-
пар, алатар, алатай
девиррин пулар, яра-
кьар ва Дагъустандин
игитрин шикилар ава.
Ана мукьвал- мукьвал
семинарар, конферен-
цияр тухузва, шко-
л а й р а  к I е л з а в а й
аялар экскурсийриз
гъизва.

Ч н а  у м у д з а в а ,
халкь патал и важиб-
лу карда садни къе-
р ех да  а къ ва зд ач .
Гьарда вичин пай ку-
турла тарихдин гьар
са кIус тешкил хъий-
из жеда. Жуван хуь-
ре, районда ихьтин
музей хьун дугъри-
данни дамахдай кар я.

  А.АЙДЕМИРОВА.

ТАЖИДИН  Агьмедханов,  и
кас  шииратдин  сагъ  са  алем
я.  Ам  кьетIен  хатI  авай,
чIалан устадвал,   лезги чIалан
назиквал,  адан  зерифвал  чи-
дай,   гьар  са  келима  мукь-
уфдивди, устадвилелди,
мукъаятвилелди  гатIумиз  ва
ишлемишиз  чир  хьайи  шаир
я…

Ам  гьар са  хиле  вичиз  хас
тир  гел  тур  кас  я, ада  акь-
алтзавай   несилдиз  са  шу-
муд  йисара  тербия  гана,
районда  ва   республикада
машгьур  малимрикай  сад
хьана. Ада  грамматикадай   ва
литературадай  методикадиз
талукь  макъалаяр  кхьена  ва

печатдай  акъудна.  Образова-
ниедин  хиле  категорияр  пай-
да  хьайила,  сифтегьанбуру-
кай  сад  яз   кьилин   категори-
ядиз    имтигьанар  вахкана.

Агьмедханова  саки  са    йи-
суз  кьван  «Лезги  газетдин»
редакцияда  кIвалахна. Вич
бажарагълу  журналист  яз,
адан  къелемдикай    публици-
стикадин  материалар,  ери
авай  гьикаяяр    хкатна. Ада
коллективда  гьуьрмет  къазан-
мишна.

  Шаирдин  къелемдикай    5
-6 ктаб хкатна, хъсан  шаир
хьиз,   критикадин   месэлай-
рални   машгъул  хьана.

 Тажидин  Агьмедов  хъсан

таржумачи  хьизни   майдан-
диз  экъечIнай:  А.С.  Пуш-
кинан   «Къарачияр»,  Расул
Гьамзатован  «Начагъ
хцин  кьилихъ  дидедин
мани», Отар Чемидзе
«Куьгьне  кIваликай  балла-
да»-гуржи  чIалай, Лиляна
Стефанова «Чун,  дишегь-
лияр»- болгар чIалай, Тан-
зиля  Зулакулова  «Гъуьр-
чехъандин   мах»,   болгар
чIалай.

Ватандин    тIал   гзаф
дерт  хьана  шаирдиз  хайи
ерийриз,  бегьер  гузвай  чи-
лиз,  зегьметчи     гъилериз
«Фан  ни  галай» -саки  гимн
хьанва.

ТАЖИДИН  АГЬМЕДХАНОВАН 80 ЙИСАН ЮБИЛЕЙ

ШИИРАТДА  ДЕРИН  ГЕЛ  ТУР  ИНСАН

Эхь, гъетер  я
              шаирар,
Гьардахъ  вичин
Ишигъ  авай,
             нур  авай.
Туьхвейлани
Алай  рикIел,
Даим  мецел,
Дуьа  алай
         сур  авай…
ЧIехи  стха!
Къенин  межлис
Гурлу  я  къе,
Хуш  тебрикар
Вине  авай
      мехъер  хьиз.
ТIебиатни
Ухшар  я  къе,
Ярни  лаз  квай,
Къацу  кишпир
ЭкIянавай
        сегьердиз…
пашманвилив
Ва  шадвилив
АцIанава
      къенин  югъ.
Садрани  гьич
Тахьай  яргъа,
Ви  хва, стха,
Руьгьдиз  мукьва,

ХУЬЗМА  КЪЕНИ…
        Тажидин  Агьмедханован
               экуь къаматдиз…

Къвезва-къвезва
      къалин   юргъ…
На  тарифнай:
Вун  кьару  тир,
Зегьметчидин
«Фан  ни  галай
        гъилерин»…
Аялзамаз
На гьисснавай:
Адан  зегьмет,
Авай гьуьрмет…
Лепе  гузвай
Къуьлуьн  никIин
              тилерин.
Эхь,  ваз  чилин
Хьана  къадир,
Гьар  цуькведи
Пайдай  атир,
Хважамжамдин
Рангарикай
             безекар.
Гьахъвал  патал
РикI  куз  хьана,
Маякди  хьиз
Экв  гуз  хьана,
Къалуриз  рехъ,
Къуьн  кутаз  гуз
              куьмекар.

Ви  илгьамдиз
Хас  тир  генгвал,
Урусатдин
          чуьллерин.
Мамаеван
Пак  тепедин…
Мусаиба
Къурбандай  чан.
РикIе  амай
               сирерин…
Шалбуздагъдин
Шагьвар  авай,
Яр  хъченвай
          синерин…
Самурдин  там
Гьевес  хьайи,
Ви  илгьамдиз
Нефес  гайи,
Жавагьиррин
Сел  хьиз, гужлу
         гьиссерин…
Буйни  бухах,
Назни  дамах,
Муьгьуьббатдин
Хуьзвай  ялав,
Лезги  рушан
Гьакьекь  хьтин
             вилерин…

Вири  авай:
Гьар са  тереф,
Гьар са   легьзе
На  теснифай
               манида.
Ватандин  тIал…
РикIеваз  звал,
Заргарди  хьиз
АтIанай  чIал,
Къарсурай  руьгь
Шииратдин
            ужагъда.
Вафалу  хва!
Белки, санлай
ЧIехи алеем
Авай,  гьелбет,
          бейнида.
Гьавиляй  я
Вуна  Ватан.
Ватанди  вун
Дидеди  хьиз,
Хуьзвай  къени..
Хайи  чилин
         къужахда.
Гьар  келима

Лали- гегьвер,
Хвена, хуьзва
Чна  шаир,
И  гатфар хьиз,
Авай  вичин
           сачахда…

Аллагьяр  АБДУЛГЬАЛИМОВ

АМЕРИКАНСКАЯ белая ба-
бочка (Hyphantria cunеa Drury)
– опасный карантинный много-
ядный вредитель, повреждаю-
щий около 250 видов, лесных,
плодовых, кустарниковых по-
род, а также травянистых рас-
тений.

На территории Республики
Дагестан на сегодняшний день
площадь карантинной фитоса-
нитарной зоны по американс-
кой белой бабочке составляет
931га.

В местах сосредоточения, а
это парки, сады, лесополосы,
населенные пункты она вызы-
вала полную дефолиацию де-
ревьев. Кроме того, расползая,
волосатые гусеницы причиня-
ли неудобства для населения,
волоски которых могут вызы-
вать аллергические реакции у
человека.

Гусеницы объедают листья,
оплетая деревья паутиной,
приводя деревья к ослаблению
и гибели отдельных растений.
При сильном заселении спо-
собны полностью оголить де-
ревья за короткий срок. В ре-
зультате снижается защитная,
декоративная и эстетическая
функция лесных насаждений и
декоративных культур. Помимо
этого, у плодовых культур
уменьшение листового аппара-
та приводит к снижению или к
полному отсутствию урожая.

Американская белая бабоч-
ка вредит многолетним насаж-
дениям уже в 16 районах, в 160
селах и в 9 городах республи-
ки. Перемещение американс-
кой белой бабочки на новые
территории проходит в основ-
ном с материалом растений–
хозяев, в упаковке, в транспор-
тных средствах в фазе кукол-
ки, гусеницы. Способность гу-
сениц голодать в течение двух
недель означает , что их легко
можно перевозить на транс-

Американская белая бабочка -
вредитель городских зеленых насаждений

порте (машины, поезда, самоле-
ты и др.) в различные места и,
выжив, они дают начало новым
очагам заражения. Длинные во-
лоски гусениц младших возрас-
тов создают парусность, что спо-
собствует их переносу воздушны-
ми потоками на значительные
расстояния.

Развивается в двух поколени-
ях, частично отмечалась и тре-
тья генерация. Зимуют куколки
под отмершей корой деревьев,
внутри стеблей сорняков, под
растительными остатками, в по-
верхностном слое почвы, в таре,
в трещинах и в щелях изгородей,
строений и других укромных ме-
стах.

Налаженный действенный
контроль за проведением в оча-
гах своевременных мер по лока-

лизации и ликвидации амери-
канской белой бабочки позво-
лил сдержать ее массовое рас-
пространение в республике.

В фитосанитарных зонах
необходимо проводить весь
комплекс истребительных ме-
роприятий. В населенных пун-
ктах действенным методом яв-
ляется сжигание гнезд в нача-
ле вредоносности гусениц, а
также использование химичес-
ких и биологических пестици-
дов.

В настоящее время распро-
странение данного объекта в
республике носит очажный ха-
рактер. Лесополосы, отдельно
стоящие деревья шелковицы,
дворы, районы расположения
дачных участков являются ме-
стами резервации вредителя.
Из-за не проведения фитосани-
тарных мероприятий по выяв-
лению, локализации и ликвида-
ции имеющихся очагов разви-
тия и распространения амери-
канской белой бабочки, за пос-
ледние годы в республике на-
метилась тенденция увеличе-
ние численности. Это особен-
но характерно для г.Махачкалы,
Карабудахкентского, Дербентс-
кого, Каякентского и Бабаюр-
товского районов. Оставление
без должного внимания мероп-
риятий по уничтожению вреди-
теля создает реальную угрозу
возникновения очередной
вспышки массового развития и
распространения американской
белой бабочки в Дагестане.

Всем землепользователям
республики следует проводить
систематические фитосанитар-
ные обследования с целью сво-
евременного выявления амери-
канской белой бабочки с после-
дующей локализацией и ликви-
дацией выявленных очагов.

          И. КЕЛЬБИХАНОВА,
                             инспектор
             россельхознадзора.

  По информации Россельхознадзора в одном из магазинов
       г. Махачкалы изъята икра опасная для потребителей

ПО ИНФОРМАЦИИ Рос-
сельхознадзора в одном из
магазинов г.  Махачкалы
изъята икра опасная для по-
требителей

Центральным аппаратом
Россельхознадзора выявлены
предприятия, прекратившие
свою деятельность, а также
фирмы с фальшивыми адре-
сами, продукция которых реа-
лизуется на прилавках магази-
нов России, в том числе с по-
мощью Интернет сайтов.

В числе фантомных
предприятий камчатские из-
готовители лососевой икры
ООО "Камчатский нерест",
ООО "Жемчужина Камчатки"
и ООО "Золото Камчат-
ки",ООО "Камчатские дели-
катесы, ООО "Мусали", ООО
"Камчатский рыболов", ООО
"Дельта", ООО "Камчатские
острова", ООО «РКЗ Кай-
тес», ООО «Камчатский ры-
бак», ООО «КамчатПром»,
ОАО «Камчатский комбинат
рыбных и пищевых продук-
тов» и др. По сведениям ФНС
России таких предприятий на
территории Камчатского края
не зарегистрировано.

Информация о выявлении
несуществующих предприятий
была доведена до всех терри-
ториальных управлений над-
зорного органа для проведе-
ния необходимых мероприя-
тий по выявлению небезопас-
ной продукции. Сразу по полу-
чению соответствующего ука-
зания госинспекторами Управ-
ления Россельхознадзора по
Республике Дагестан совмес-

тно с сотрудниками  Управ-
ления экономической безо-
пасности и противодей-
ствия коррупции МВД по РД
были проведены рейдовые
проверки магазинов и тор-
говых сетей г. Махачкалы.

В ходе одного из таких
мероприятий на прилав-
ках одного из рыбных ма-
газинов столицы обнару-
жена лососевая икра, не
отвечающая требованиям
законодательства о каче-
стве и безопасности. Со-
гласно маркировке мореп-
родукт изготовлен несуще-
ствующим предприятием -
«ООО Камчатский рыбо-
лов», Россия, Камчатский
край, г. Петропавловск-
Камчатский. Фальсифици-
рованная продукция рас-
фасована в железные бан-
ки. Всего 108 банок.

Указанная икра изъята
из оборота и находится на
ответственном хранении в
МВД по РД до завершения
необходимых следствен-
ных действий. Решается воп-
рос о возбуждении уголовного
дела.

Региональное управление
Россельхознадзора обращает-
ся к неравнодушным гражда-
нам с просьбой сообщать о
фактах реализации лососевой
икры вышеуказанных брендов
для предотвращения оборота
фальсифицированной продук-
ции на территории республи-
ки по телефону горячей линии
8 8722 67-58-20.

При покупке морепродук-

В ЦЕЛЯХ обеспечения временной заня-
тости несовершеннолетних граждан в воз-
расте от 14 до 18 лет в свободное от уче-
бы время, в том числе находящихся в со-

циально опасном положении, 31 мая
2019 г. в ГКУ ЦЗН в МР «Магарамкентс-
кий район» проводятся Ярмарка вакан-
сий

ОБЪЯВЛЕНИЕ

тов будьте внимательны, не
покупайте подделку! Икра вы-
шеуказанных производите-
лей относится к фальсифи-
цированной продукции, по-
скольку информация о произ-
водителе и изготовлении пе-
речисленных продуктов не
соответствует действитель-
ности.

Помните, фальсифициро-
ванные товары представляют
опасность для здоровья по-
требителей.

               САФИНАТ

А Л АТ А Й
жуьмя юкъуз,
Гъепцегьрин
юкьван шко-
лада чи халкь-
дин бажарагъ-
лу шаир СтIал
Сулейман ди-
дедиз хьайи-

далай инихъ I50 йис тамам хьу-
низ талукьарнавай ачух тарс кьи-
ле фена.

И тарс гьа и школадин диде-
дин чIалан малим, «Хайи чIалан
виридалай хъсан малим» конкур-
сдин муниципальный ва респуб-
ликадин этаприн гъалибчи Руми-
на Абдулгьалимовади ачухна ва
кьиле тухвана. Алай аямдин тех-
нологийрикай, вичин алакьунри-
кай ва аялрин чирвилерикай
менфят къачуна тухвай и тарсу-
нилай вири рази яз амукьна. Аял-
ри чIехи шаирдин уьмуьрдин ва-
жиблу вакъиаяр рикIел хкана,
адан шиирар кIелна, манияр ла-
гьана ва сегьнеяр къалурна.

ЮБИЛЕЙДИН КЪАРШИДИЗ
Тарсуна мугьманар яз ишти-

ракай,  шумудни са конкурсдин
гъалибчи Ярагъкъазмайрин шко-
ладин дидедин чIалан малим
Магьият Жаруллаевади, район-
дин «Самурдин сес» газетдин
корреспондент Афисат Алимир-
зоевади, МКУК «Культурадин
отдел»-дин пешекар Бике Бего-
вади, гьа и школадин директор
Къизбес Мирзаметовади, Майи-
на Рамазановади, Сергей
Нагъметуллаева чIехи шаирдин
юбилейдин ва ихьтин гьазурвал
аваз тухвай тарсунин гьакъин-
дай чпин фикирарни лагьана.

Эхирдай МР- дин культура-
дин отделдин методист Виолет-
та Рамазановади районда шаир-
дин гьуьрметдай тухвай мяре-
катда активдаказ иштиракай
Рауф Канбутаеваз ва малим Ру-
мина Абдулгьалимовадиз МКУК
«Культурадин отдел»- дин
тIварунихъай чухсагъул малу-
марнавай грамотаяр шад гьала-
ра вахкана.

                  А. АЙДЕМИРОВА.

Райондин ЦРБ-дин коллективди «Магьарамдхуьруьн район» муни-
ципальный райондин Администрациядин Кьил Фарид Загьидинович Агь-
медоваз, адан хизандиз ва вири мукьва-кьилийриз диде

                                             САФИНАТ
рагьметдиз финихъ галаз алакъалу яз, дериндай хажалат чlугуналди,
башсагълугъвал гузва.


